
Shri Hayagriva Upasanam Nirupanam

ஶ்ரீஹயக்³ரீவோபாஸநம் நிரூபணம்

உத்³கீ³த²பத³மாரப்⁴ய ப்ரணவோத்³க³த²ஶப்³த³த: ।
ஸர்வவாகீ³ஶ்வரேத்யந்தே ப்ரவதே³தீ³ஶ்வரேத்யத²॥ 1॥
ஸர்வவேத³மயாசிந்த்ய பதா³ந்தே ஸர்வமீரயேத் ।
போ³த⁴யத்³விதயாந்தோऽயம் மந்த்ரஸ்தாராதி³ரீரித:॥ 2॥
ரு’ஷி: ப்³ரஹ்மாஸ்ய நிர்தி³ஷ்ட: ச²ந்தோ³ऽநுஷ்டுப் உதா³ஹ்ரு’தம் ।
தே³வதா ஸ்யாத் ஹயக்³ரீவோ வாகை³ஶ்வர்யப்ரதோ³ விபு: ⁴ ॥ 3॥
தாரேண பாதை:³ மந்த்ரஸ்ய பஞ்சாங்கா³நி ப்ரகல்பயேத் ॥। 4॥
துஷாராத்³ரிஸமச்சா²யம் துளஸீதா³மபூ⁴ஷிதம் ।
துரங்க³வத³நம் வந்தே³ துங்க³ஸாரஸ்வத ப்ரத³ம் ॥ 5॥
த்⁴வாத்வைவம் ப்ரஜஸேந்மந்த்ரமயுதம் தத்³த³ஶாம்ஶத: ।
மத்⁴வக்தை: பாயஸைர்ஹுத்வா விமலாதி³ஸமந்விதே ॥ 6॥
பூஜயேத்³வைஷ்ணவே பீடே²மூர்திம் ஸங்கல்ப்ய மூலத:॥। 7॥
கர்ணிகாயாம் சதுர்தி³க்ஷு யஜேத் பூர்வாதி³த: க்ரமாத் ।
ஸநந்த³நம் ச ஸநகம் ஶ்ரியம் ச ப்ரு’தி²வீம் ததா²॥ 8॥
தத்³ப³ஹிர்தி³க்ஷு வேதா³ஶ்ச ஷட்கோணேஷு ததோऽர்சயேத் ।
நிருக்தம் ஜ்யோதிஷம் பஶ்சாத்³யஜே த்³வ்யாகரணம் தத:॥ 9॥
கல்பம் ஶிக்ஷாம் ச ச²ந்தா³ஸி வேதா³ங்கா³நி த்விமாநி வை ॥। 10॥
ததோऽஷ்டத³லமூலே து மாதரோऽஷ்டௌ ஸமர்ச²யேத் ॥ 11॥
வக்ரதுண்டா³தி³காநஷ்டௌ த³லமத்⁴யே ப்ரபூஜயேத் ।
த³லாக்³ரேஷ்வர்சயேத் பஶ்சாத் ஸாத⁴கஶ்சாஷ்ட பை⁴ரவாந் ॥ 12॥
அஸிதாங்க³ம் ருரும் சைவ பீ⁴ஷணம் ரக்தநேத்ரகம் ।
ப³டுகம் காலத³மநம் த³ந்துரம் விகடம் ததா²॥ 13॥

தத்³ப⁴ஹி: ஷோட³ஶத³லேஷ்வவதாராந் ஹரேர்த³ஶ ।
ஶங்க²ம் சக்ரம் க³தா³ பத்³மம் நந்த³கம் ஶார்ங்க³மேவ ச ॥ 14॥
தத்³ப³ஹி: பூ⁴க்³ரு’ஹே ஶக்ரமுகா²ந் த³ஶ தி³கீ³ஶ்வராந் ।
வஜ்ராத்³யாந் தத்³ப³ஹிஶ்சேஷ்ட்வா த்³வாரேஷு ச தத: க்ரமாத் ॥ 15॥
மஹாக³ணபதிம் து³ர்கா³ம் க்ஷேத்ரேஶம் ப³டுகம் ததா² ।
ஸமஸ்தப்ரகடாத்³யாஶ்ச யோகி³ந்யஸ்தத்³ப³ஹிர்ப⁴வேத் ॥ 16॥
தத்³ப⁴ஹி:ஸப்தநத்³யஶ்ச தத்³பா³ஹ்யேது க்³ரஹாந் நவ ।
தத்³பா³ஹ்யே பர்வதாநஷ்டௌ நக்ஷத்ராணி ச தத்³ப⁴ஹி:॥ 17॥
தீ³பம் பஞ்சத³ஶாவ்ரு’த்த்யா ஸம்பூஜ்ய துரகா³நநம் ।
வாகீ³ஶ்வர ஸமோவாசி த⁴நைர்த²நபதிர்ப⁴வேத் ॥ 18॥
ஏவம் ஸித்³தே⁴ மநௌ மந்த்ரப்ரயோகா³ந் கர்துமர்ஹதி ।
அஷ்டோத்தரஸஹஸ்ரம் து ஶுத்³த⁴வார்யபி⁴மந்த்ரிதம் ॥ 19॥
பீ³ஜேந மாஸமாத்ரம் ய: பிபே³த்³தீ⁴மாந் ஜிதேந்த்³ரிய: ।
ஜந்மமூகோऽபி ஸ நரோ வாக்ஸித்³தி⁴ம் லப⁴தே த்⁴ருவம் ॥ 20॥
சந்த்³ரஸூர்யோபராகே³ து பாத்ரே ருக்மமயே க்ஷிபேத் ।
து³க்³த⁴ம் க³வாம் ததோ மந்த்ரீ கண்ட²மாத்ரோத³கே ஸ்தி²த:॥ 21॥
ஸ்பர்ஶாத்³விமோக்ஷபர்யந்தம் ப்ரஜபேந்மந்த்ரமாத³ராத் ।
பிபே³த் தத்ஸர்வமசிராத்தஸ்ய ஸாரஸ்வதம் ப⁴வேத் ॥ 22॥
ஜ்யோதிஷ்மதீ லதாபீ³ஜம் தி³நேஷ்வேகைகவர்தி⁴தம் ।
அஷ்டோத்தரஶதம் யாவத்³ப⁴க்ஷயேத³பி⁴மந்த்ரிதம் ॥ 23॥
ஸரஸ்வத்யவதாரோऽஸௌ ஸத்யம் ஸ்யாத்³பு⁴வி மாநவ: ।
கிம் ப³ஹூக்தேந விப்ரேந்த்³ர! மநோரஸ்ய ப்ரஸாத³த:॥ 24॥
ஸர்வவேதா³க³மாதீ³நாம் வ்யாக்²யாதா ஜ்ஞாநவாந் ப⁴வேத் ॥। 25॥
இதி நாரதீ³யமஹாபுராணாந்தர்க³தம் ஹயக்³ரீவோபாஸநம் நிரூபணம் ஸம்பூர்ணம் ।

